
Pou Piblikasyon Imedyat: 22 janvier 2013 

GOUVÈNÈ CUOMO PREZANTE BIDJÈ EGZEKITIF 2013-2014 POU TOUJOU PRAN RESPONSABLITE FISKAL 

EPITOU POU KONTINYE ENVESTI NAN KWASANS EKONOMIK  

 

Jodi a, Gouvènè Andrew M. Cuomo te devwale pwopozisyon Bidjè Egzekitif ak Plan Jesyon ane 2013-14 

ki pran avantaj sou dezan preparasyon bidjè ekilibre ki responsab sou plan fiskal epi ki envesti nan 

devlopman ekonomik, refòm nan edikasyon, rekonstwiksyon apre Sipè-Ouragan Sandy, ki bay sipò pou 

gouvènman lokal yo ak distri lekòl yo, epi ki pa gen nouvo taks oswa nouvo frè. 

 

Gouvènè Cuomo di konsa, “Lè nou pran desizyon ki difisil nan dènye dezan yo, nou te pote estabilite, 

previzibilite ak bon sans nan pwosesis bidjè eta a. Pou twazyèm ane youn-apre-lòt, nou elimine defisi a san 

nouvo taks oswa frè, epi nou soumèt yon bidjè ki kenbe ogmantasyon depans yo anba de (2) pousan. De 

(2) bidjè youn-apre-lòt ki responsab sou plan fiskal te fè gwo rediksyon nan defisi nou genyen nan ane 

fiskal sa a ak nan sa nou pral jwenn ane k ap vini yo. Poutèt sa, nou kapab fè envestisman enpòtan pou bati 

yon sistèm edikasyon premye klas, pou sipòte pwojè k ap kreye anpil djòb toupatou nan eta a, pou bay 

asistans pou gouvènman lokal yo, epitou pou rebati kominote ki te frape nan Sipè-Ouragan Sandy.” 

 

Rezime Bidjè Egzekitif la:  

• Elimine $1,3 milya dola defisi bidjetè san nouvo taks oswa frè. Previzyon defisi a pou ane 2013-

14 la se te $17,4 milya dola anvan de (2) dènye bidjè responsab yo. 

• Kenbe ogmantasyon depans yo anba 2 pousan pou twazyèm ane youn-apre-lòt. 

• Ogmante èd pou edikasyon an a $889 milyon dola, oswa 4,4 pousan, pou sipòte yon 

ogmantasyon mwayen plis pase $300/elèv chak ane.  

• Sible depans pou devlopman ekonomik pou fasilite lavant nouvo teknoloji, lanse yon twazyèm 

seri Konsèy Devlopman Ekonomik Rejyonal (Regional Economic Development Councils), epi vann 

resous touris eta a pou sipòte kwasans ekonomik, sitou nan Pati Nò Eta a. 

• Fè refòm nan sistèm Konpansasyon Travayè pou ekonomize plis pase $900 milyon dola pou 

patwon yo, gouvènman lokal yo, ak distri lekòl yo. 

• Ajoute prèske $974 milyon dola nan ekonomi lajan nan restriktirasyon gouvènman an ak nan 

efò pou kontwole depans yo. 

• Pran avantaj nan sekou obligatwa enpòtan ki te pibliye nan ane 2012-13 lè yo bay yon Chwa 

Kontribisyon Pansyon ki gen Tarif Estab (Stable Rate Pension Contribution Option) pou pèmèt 

gouvènman lokal yo ak distri lekòl yo reyalize ekonomize Nivo VI imedyatman.  

• Ogmante salè minimòm nan ki te $7,25/èdtan pou mete li a $8,75/èdtan. 

 

Bidjè Egzekitif la gen ladan:  

• Tout depans $136,5 milya dola nan Fon an nan ane fiskal ki kòmanse 1ye avril 2013, yon 

ogmantasyon $2,5 milyon dola oswa 1,9% parapò ak ane 2012-13. Tout Fon yo gen ladan fon 

federal yo. 

• Depans nan Lajan Fonksyònman Eta (State Operating Funds) a ki se $90,8 milya dola, yon 

ogmantasyon $1,4 milya, oswa 1,6 pousan. Lajan Fonksyònman Eta pa gen lajan federal ak 

depans an kapital alontèm ladan. 

 

Yon Angajman k ap Kontinye pou Responsablite Fiskal  
 

Bidjè Egzekitif Gouvènè Cuomo elimine yon defisi bidjetè $1,3 milya dola nan ane 2013-14 la, epi answit 

li diminye defisi bidjetè yo prevwa nan ane k ap vini yo.  

• Kwasans Depans Eta a Te Rete Anba 2% Pou Twazyèm Ane a Youn-Apre-Lòt: Bidjè Egzekitif la 

kenbe kwasans depans anyèl la nan Lajan Fonksyònman Eta a 1,6 pousan. Tout depans Fon an 

ap ogmante a 1,9 pousan parapò ak nivo ki estime pou ane 2012-13. 

• Pa Gen Nouvo Taks oswa Frè: Pou twazyèm ane youn-apre-lòt, Bidjè Egzekitif la elimine defisi 

bidjetè a san nouvo taks oswa frè. 

• $974 Milyon Dola nan Epay nan Restriktirasyon Gouvènman an ak Efò pou Kontwole Depans 

yo: Akòz pwojè Gouvènè a te egzekite yo depi li te pran fonksyon pou diminye operasyon ajans 

eta a, gouvènman an fè plis bagay avèk mwens lajan. Plan fiskal eta a pou ane 2013-14 ap 

konsidere $974 milyon dola nan epay nan restriktirasyon ajans eta a ak nan efò pou kontwole 

depans yo. 

 

Devlopman Ekonomik  
 

Avèk finans eta a ki estabilize, New York gen mwayen pou prevwa nouvo depans pou devlope ekonomi 

an epitou pou kreye anpil djòb ak fòme elèv yo pou demann mache travay 21yèm Syèk la. Bidjè Egzekitif 

ane 2013-14 ap kontinye envesti nan rekonstwiksyon ekonomi New York. Pou fè sa, li finanse nouvo 

pwojè epi li prevwa depans pou konsantre sou fasilitasyon lavant nouvo teknoloji pou kreye nouvo 

biznis, pou bay plis resous pou estrateji ekonomi rejyonal Konsèy Devlopman Ekonomik Rejyonal yo 

gide, epitou pou vann resous touris yo pou sipòte kwasans ekonomik, sitou nan Pati Nò Eta a. Pwojè 

prensipal yo gen ladan:  

• Innovation Hotspots ak Tech Transfer: Bidjè Egzekitif la bay finansman pou yon plan ki gen 

plizyè etap – Gouvènman a prezante nan Diskou li sou Sitiyasyon Eta a pou ane 2013 la – pou 

sipòte lavant lide inovasyon nan enstitisyon akademik nou yo. Bidjè a bay premye finansman 

pou lanse a: Pwogram Innovation Hot Spots k ap kreye oswa k ap deziyen dis (10) enkibatè 

teknik avanse nan pozisyon ki afilye avèk enstitisyon edikasyon avanse pou ankouraje kwasans 

sektè prive a; yon nouvo Fon Kapital Antrepriz Inovasyon (Innovation Venture Capital Fund) pou 

$50 Milyon Dola k ap bay sipò enpòtan ak finansman etap final pou bay avantaj pou fòmasyon 

nouvo biznis ak kwasans nan Eta New York, epitou pou fasilite tranzisyon nan lide ak rechèch 

pou pwodui yo ka vann sou mache a; ak Innovation NY Network k ap devlope kolaborasyon pami 

akademi yo, kapitalis antrepriz, dirijan biznis, avoka patant ak lòt pwofesyonèl pou fasilite ak 

amelyore pwosesis lavant lan.  

• Pwogram Koneksyon nan Djòb pou Pwochen Jenerasyon an (Next Generation Job Linkage 

Program): Bidjè a gen ladan $5 milyon dola nan sibvansyon pou pèfòmans pou bay avantaj pou 

kolèj kominotè yo pou mete etidyan yo nan djòb yo mande anpil yo. 

• Konsèy Rejyonal yo: Depi lansman yo nan ane 2011, Konsèy Devlopman Ekonomik Rejyonal yo 

te jwenn prèske $5 milya dola nan envestisman pwojè total, ki sipòte nan $1,5 milya dola nan 

finansman eta a. Pou pran avantaj nan siksè sa a, Bidjè Egzekitif la gen ladan $150 milyon dola 

pou yon twazyèm seri pwosesis Konsèy Rejyonal. 

• Pwogram Finansman Devlopman Ekonomik NY Works: Bidjè Egzekitif la gen ladan $165 

milyon dola pou sibvansyon kapital ki sipòte kreyasyon ak konsèvasyon djòb, epitou ki finanse 

envestisman ki fasilite ogmantasyon biznis ak atraksyon nouvo biznis. 

• Market NY: Pou sipòte kwasans ekonomik Pati Nò Eta a, Gouvènè a te prezante nan Diskou li 

sou Sitiyasyon Eta a yon plan maketing ki gen plizyè aspè. Bidjè Egzekitif la bay finansman ki 

nesesè pou lanse pwogram Market NY ki gen ladan pwojè Taste-NY ak yon nouvo pwogram 

sibvansyon konpetitif pou maketing touris rejyonal.  

• Angajman pou Western New York: Bidjè Egzekitif la bay $100 milyon dola nan finansman ak 

nan kredi taks Excelsior nan angajman dizan Gouvènè a pou $1 milya dola pou lanse ekonomi 

rejyonal Buffalo, ak $60 milyon dola nan kontribisyon eta a pou kenbe Bills yo nan Buffalo.  

• NYSUNY 2020 ak NYCUNY 2020: Bidjè Egzekitif la gen ladan $55 milyon dola pou yon twazyèm 

seri NYSUNY 2020 ak $55 milyon dola pou yon nouvo pwogram NYCUNY 2020. Finansman 

konpetitif la ap sipòte kèk pwojè ki konekte konesans ak inovasyon edikasyon avanse nan 

lansman ekonomik rejyonal.  

• House NY: Pou finanse kreyasyon ak konsèvasyon plis pase 14.300 inite lojman ki pa chè, Bidjè 

Egzekitif la lanse yon envestisman $1 milya dola sou senk (5) ane, ki gen ladan transfè pòtfolyo 

resous lojman Mitchell-Lama ki pa chè ant Empire State Development ak Homes and Community 

Renewal. 

• Ogmantasyon Salè Minimòm nan: Jan yo mande sa nan Diskou Gouvènè a sou Sitiyasyon Eta 

a, Bidjè Egzekitif la ogmante salè minimòm nan ki te $7,25 pou mete li a $8,75 pa èdtan, pou 

amonize li pi plis avèk koudlavi a. Chanjman an ta anvigè 1ye jiyè 2013. Plis pase 705.000 travayè 

ta afekte nan sa, epi salè total la ta ogmante a apeprè $1,01 milya dola chak ane. 

• Gwo Refòm nan Sistèm Konpansasyon Travayè: Bidjè Egzekitif la gen ladan yon ogmantasyon 

refòm sistèm Konpansasyon Travayè konplèks ak inefikas eta a k ap bay $900 milyon dola nan 

ekonomi lajan pou patwon yo, gouvènman lokal yo ak distri lekòl yo san sa pa afekte dwa 

travayè yo. Plan refòm nan ap pèmèt Fon Asirans Eta a pou degaje rezèv ki pa nesesè ankò pou 

finanse fiti responsablite yo, y ap itilize pou finanse pwojè kapital pou kreye djòb epitou pou ede 

redui dèt eta a.  

• Refòm nan Asirans pou Chomaj: Bidjè Egzekitif la pwopoze kèk gwo refòm k ap diminye 

depans pou patwon yo, epi k ap modènize sistèm Asirans pou Chomaj la (Unemployment 

Insurance – UI). Pou moun ki fè demann UI yo, refòm yo ap ogmante alafwa tarif avantaj 

minimòm ak maksimòm nan. Pou patwon yo, refòm yo ap bese depans total yo, avèk yon 

ekonomi $400 milyon dola sou dizan.  

• Amelyore Kredi Taks Pwodiksyon Sinema nan New York: Bidjè Egzekitif la pwolonje kredi taks 

sou pwodiksyon film Eta New York ki se $420 milyon dola chak ane pou yon lòt senkan. 

Restriksyon sou reklamasyon pòsyon kredi apre pwodiksyon ap redui, epi rapòtaj siplemantè ap 

obligatwa pou note efikasite kredi a nan kreyasyon djòb. 

• Pwolonje Kredi Reyabilitasyon Pwopriyete Komèsyal Istorik yo: Pou bay asirans pou devlopè 

k ap modènize pwopriyete komèsyal istorik yo, oswa ki anvizaje fè sa, Bidjè a pwolonje $5 

milyon dola kredi taks ki la deja pou chak pwojè pou senkan (2015-2019), epi li fè kredi a vin 

ranbousab apati ane fiskal 2015 lan.  

Restriktirasyon Gouvènman an 

 

Bidjè Egzekitif 2013-14 la pèmèt New York pran pwochen eta nan restriktirasyon gouvènman eta a, li 

prevwa menm plis transparans ak efikasite, epitou l ap amelyore angajman sitwayen yo. Yo lanse yon 

nouvo sitwèb – www.OpenBudget.NY.gov – pou bay Nouyòkè yo aksè yo pa t jwenn anvan nan 

enfòmasyon ak resous konsènan bidjè eta a.  

• Mete yon Sant Jistis Anplas: Bidjè Egzekitif la mete anplas Sant Jistis pou Pwoteksyon Moun ki 

gen Bezwen Espesyal (Justice Center for the Protection of People with Special Needs) lè li 

transfere operasyon Komisyon pou Kalite Swen ak Sipò pou Moun ki Andikape (Commission on 

Quality of Care and Advocacy for Persons with Disabilities) nan nouvo Sant Jistis la.  

• Amelyore Sèvis Kliyan yo nan DMV. Bidjè Egzekitif la pwopoze yon pwojè pou amelyorasyon 

jeneral sèvis kliyan nan Depatman Veyikil-a-Motè (Department of Motor Vehicles – DMV) ki la 

pou redui kantite tan pou moun tann nan biwo a 30 minit oswa mwens nan kòmansman ane 

2014, ogmante kantite tranzaksyon ki fèt nan teknoloji deyò biwo DMV a 50 pousan, epi mete 

anplas orè samdi nan sèten biwo.  

• Kontinye Kapasite Prizon ki gen Dimansyon Kòrèk: Pou re-amonize kapasite sistèm prizon an 

avèk bès k ap kontinye nan popilasyon delenkan an yo epi pou reyalize ekonomi lajan san pran 

souf pou kontribiyab yo, Bidjè Egzekitif la rekòmande fèmti de (2) prizon – Bayview ki nan 

Manhattan ak Beacon ki nan Konte Dutchess. Yo prevwa fèmti yo pral redui kantite kabann yo a 

plis pase 432, epi y ap ekonomize $18,7 milyon dola nan ane 2013-14 ak $62,1 milyon dola nan 

ane 2014-15. Fèmti sant detansyon yo pral afekte 273 pòs travay, epitou tout pòs travay yo 

kapab absòbe nan sistèm ki la kounye a.  

• Amelyore Sistèm Devlopman Mendèv la: Sistèm devlopman mendèv ki la kounye a pa fòme 

moun yo pou mete yo nan pòs travay ki la deja, epi sistèm nan pa ekipe pou prepare Nouyòkè 

yo pou djòb y ap mande sou pwochen senk a dizan yo. Ajans eta yo ap adopte prensip pèfòmans 

ki konsistan ak avanse pou fòmasyon ak devlopman mendèv la, nan tèt ansanm avèk Depatman 

Travay Eta a epi jwenn sètifikasyon Depatman an. 

• Amelyore Sèvis pou Veteran yo: Bidjè Egzekitif la pèmèt Sistèm Sèvis Travay New York yo 

agrandi pou sèvi kòm yon sistèm jesyon dosye santral eta a pou sèvis pou veteran yo, ki finanse 

avèk yon sibvansyon federal.  

• Gwoupman ak Fizyònman Gouvènman an: Bidjè Egzekitif la prevwa yon seri gwoupman ak 

fizyònman pou fè gouvènman an vin pi efikas epi pou ekonomize lajan kontribiyab yo:  

o Gwoupe tout aktivite administrasyon Medicaid eta a nan Depatman Sante.  

o Transfere Pwogram Asistans nan Lojman pou Sanzabri yo (Homeless Housing 

Assistance Program) – k ap finanse konstwiksyon inite lojman pou moun ki sanzabri yo – 

nan Biwo Asistans Pwovizwa ak Asistans pou Moun Andikape (Office of Temporary and 

Disability Assistance) nan Kay ak Renouvèlman Kominote (Homes and Community 

Renewal) pou bay devlopè lojman ki pa chè yo yon sèl pwen kontak ak sipèvizyon. 

o Gwoupe Biwo Enspektè Jeneral Byennèt (Office of the Welfare Inspector General) nan 

Biwo Enspektè Jeneral la (Office of the Inspector General). 

o Gwoupe Biwo Relasyon Anplwaye Gouvènè a avèk Depatman Sèvis Sivil pou kreye yon 

sèl Sant Devlopman Mendèv Anplwaye Eta a (State Employee Workforce Development 

Center). 

o Kowòdone epi gwoupe fonksyon laboratwa sante piblik ak laboratwa anviwònman ki 

anba kontwòl senk ajans pou kounye a.  

o Depatman Sante ak Depatman Sèvis Sivil ap adopte yon estrateji komen pou achte 

asirans sante ak sèvis medikal ki kapab ekonomize $50 milyon dola pou kontribiyab yo 

chak ane. 

o Gwoupe sant enpresyon ajans eta ki pa konpatib yo nan sant sipò yo, ki baze sou 

pozisyon ki pre ak kapasite pou enpresyon komen. Sa ap redui kantite enprimri yo a 63 

pousan (ant 24 ak 9), epi sa ap amelyore sèvis yo yon fason ki konsistan pandan l ap 

ekonomize lajan kontribiyab yo. 

o Gwoupe fonksyon depo yo, k ap kòmanse avèk nouvo règleman pou asire yon sistèm 

envantè ki bon ak fyab. 

 

Sekou Obligatwa ak Èd pou Gouvènman Lokal 
 

Pou pran avantaj nan sekou obligatwa enpòtan yo te pibliye nan ane 2012-13 la, Bidjè Egzekitif la bay 

ofisyèl gouvènman lokal yo zouti anplis pou kontwole finans yo nan yon mannyè ki responsab. Bidjè ane 

2013-14 la gen ladan plizyè nouvo pwopozisyon pou kontinye ede zòn yo pandan peryòd ekonomik 

difisil sa a.  

• Chwa pou Kontribisyon nan Pansyon avèk Tarif ki Estab: Avèk Nivo Vi ki anplas, kounye a gen 

yon opòtinite pou adopte yon lòt kalite pwosesis finansman pansyon – yon Chwa Kontribisyon 

nan Pansyon avèk Tarif Estab pou pèmèt gouvènman lokal yo ak distri lekòl yo estabilize nan 

kontribisyon nan pansyon avèk tarif estab alontèm pou yon peryòd kèk ane ki ta fè gwo 

rediksyon nan peman akoutèm yo, men li toujou reyalize finansman konplè nan chak sistèm 

alontèm. Ekonomi lajan imedyat ak enpòtan sa yo ap bay aksè imedyat nan ekonomi lajan Nivo 

VI, epi li ofri gouvènman lokal yo ak distri lekòl yo sekou ki nesesè, pou amelyore mwayen yo 

pou konsève sèvis ki nesesè pou sitwayen yo ak elèv yo. Gouvènman lokal ki fè chwa a ta evite 

volatilite enpòtan nan tarif kontribisyon yo epi yo ka pi anmezi pou planifye pou pidevan. Chwa 

a volontè, epi li egzije apwobasyon Biwo Kontwolè Finansye a.  

• Renouvèlman Tarif Fiskal sou Lavant Lokal yo: Bidjè Egzekitif la kite pèmèt konte yo renouvle 

otorizasyon taks sou lavant yo ki la deja sa Lejislati Eta a pa fè okenn aksyon. Pwosesis ki la 

kounye a kreye sa yo pa prevwa ki fè li difisil pou ofisyèl lokal yo jere bidjè yo. Nenpòt 

pwopozisyon pou ogmante tarif la ta kontinye egzije apwobasyon Lejislati Eta a. 

• Egzijans ki pa Nesesè pou Bay Rapò: Yo ta elimine egzijans pou tout gouvènman lokal yo ak 

distri lekòl yo bay rapò nan dat 1ye avril 2014 sof si Konsèy Sekou Obligatwa (Mandate Relief 

Council) a bay apwobasyon pou yo kontinye. Sa ap mete fado prèv la sou ajans eta a ak sou 

administrasyon yo pou jistifye kontinyasyon yon rapò.  

• Pwogram Entèvansyon nan Refòm Bonè (Early Intervention Program): Bidjè Egzekitif la 

rekòmande yon seri chanjman nan Pwogram Entèvansyon Bonè k ap agrandi pwoteksyon 

asirans ak fasilite detèminasyon yo pou kalifikasyon, san sa pa afekte sèvis yo, pou bay sekou 

fiskal ak sekou administratif obligatwa pou konte yo, epitou pou fè ekonomi lajan pou yon total 

k ap plis pase $60 milyon dola sou senkan. 

• Amelyore Pwogram Travay Sante Piblik Jeneral (General Public Health Work Program): 

Pwogram Travay Sante Piblik Jeneral bay eta a ranbousman èd pou Depatman Sante Lokal yo 

pou yon seri sèvis sante piblik debaz. Refòm ki asosye avèk premye gwo lansman pwogram sa a 

depi adopsyon li ap ankouraje priyorite sante eta a, bay avantaj pou pèfòmans, epi bay 

soulajman administratif pou konte yo. Bidjè a ap reyalize $3,5 milyon dola nan ekonomi lajan 

nan ane 2014-15, epi l ap bay sekou obligatwa pou gouvènman lokal yo pou plis pase $16 milyon 

dola sou senkan. 

• Refòm nan Edikasyon Espesyal Preskolè: Pou ogmante avantaj pou gouvènman lokal yo pou 

jwenn ak fè rekouvreman depans ki gen fwod ak depans ki pa apwopriye founisè yo fè, konte yo 

ak Vil New York ta jwenn pèmisyon pou kenbe 75 pousan tout rekouvreman yo nan odit lokal yo, 

prèske de fwa 40,5 pousan yo gen pèmisyon pou konsève nan moman an. Answit, Vil New York 

ap resevwa otorizasyon pou detèmine tarif yo avèk founisè Edikasyon Espesyal Preskolè ki 

apwouve.  

• Sekou Obligatwa pou Distri Lekòl yo: Jan Konsèy Sekou Obligatwa a rekòmande sa, Bidjè 

Egzekitif la ap kreye yon nouvo pwosesis renonsyasyon k ap pèmèt distri lekòl yo mande 

Depatman Edikasyon Eta a fleksibilite nan egzijans pou edikasyon espesyal. Answit, y ap elimine 

gwo egzijans pou konsève yon oditè entèn pou distri lekòl ki gen mwens pase 1.000 elèv. Y ap 

mete remak paran yo nan pwosesis renonsyasyon an.  

• Asistans pou Gouvènman Lokal: Yon fason ki annamoni avèk 2012-13, Bidjè Egzekitif la ta 

konsève $715 milyon dola nan èd ki pa restriksyon (AIM) pou gwo vil yo, vil yo ak vilaj yo. 

Answit, y ap pwolonje finansman pou yon seri efikasite nan gouvènman lokal ak pwogram pou 

bay sitwayen yo dwa. 

 

Sekou akòz Ouragan Sandy 

 

Bidjè Egzekitif la bay sipò pou sekou pou viktim Sipè-Ouragan Sandy ak pwojè rekonstwiksyon, 

pwogram, ak lòt pwojè. Yon fason espesyal, Bidjè a gen ladan afektasyon $21 milya dola pou sekou ki 

asosye avèk katastwòf la, rekonstwiksyon ak diminisyon dega. Yon estimasyon $30 milya dola èd federal 

ap sikile nan afektasyon sa yo oswa gouvènman federal la, gouvènman lokal yo ak lòt ajans yo ap 

administre li dirèkteman.  

• Rekonstwiksyon Kominotè ak Plan pou Diminisyon Dega: Kominote ki te frape di nan Sipè-

Ouragan Sandy, Sipè-Ouragan Irene ak Tanpèt Twopikal Lee ap kalifye pou jwenn sibvansyon 

pou rekonstwiksyon ak diminisyon dega. 

• Pwogram Recreate NY Smart Home ak Pwogram Recreate NY Home Buy-Out: Pwogram yo ap 

asire New York ap rebati dapre prensip bilding modèn, epi nan zòn kote rekonstwiksyon pa ka 

fèt, l ap bay yon lòt chwa pou acha volontè kay yo. 

• Rekonstwiksyon ak Ranfòsman Enfrastrikti Enpòtan: Y ap fè envestisman yo nan zòn transpò, 

rezèv gaz, rezèv dlo, sistèm tretman dlo ize, ak distribisyon elektrik ak sistèm pwoteksyon kont 

inondasyon. 

• Repare epi Bati Enfrastrikti Natirèl pou Pwoteje Kominote ki sou Lakòt yo: Satisfè bezwen 

pou repare plaj, din, ak bèj ki domaje yo, epi pou bati nouvo enfrastrikti natirèl tankou marekaj, 

resif, din ak bèj pou redui enpak aksyon vag lanmè yo, onn tanpèt yo ak monte nivo lanmè a.  

• Repare Sant Swen Sante yo: Y ap fè amelyorasyon nan lopital yo, kay retrèt yo ak klinik yo pou 

asire sant medikal enpòtan sa yo pi solid pou tanpèt k ap genyen pidevan yo. 

• Pwotokòl Inivèsèl pou Repons pou Ijans: Pou amelyore kowòdinasyon an pami pwofesyonèl 

repons p[ou ijans eta a ak ijans lokal yo, Divizyon Sekirite Teritwa ak Sèvis Ijans yo ap kolabore 

avèk SUNY pou devlope yon pwogram fòmasyon k ap konsène kòmann lè gen ensidan, repons, 

redrèsman, ak pwotokòl ijans eta a.  

• Yon Nouvo Sistèm Enfòmasyon ki Detèmine: Y ap jwenn teknoloji mesajri mobil ak teknoloji 

rezo sosyal ki la deja pou entegre planifikasyon, preparasyon ak repons pou katastwòf. Sa ap gen 

ladan “NY-TEXT”, yon pwogram pou pèmèt yo voye mesaj nan tèks an mas nan tout telefòn san 

fil nan yon zòn jewografik yo chwazi. 

• Fòmasyon Espesyalize pou Manm Lagad Nasyonal: Y ap bay fòmasyon nan kategori repons 

pou ijans enpòtan yo tankou reparasyon kouran elektrik, rechèch ak sekou, operasyon ekipman 

lou, ak kontwòl foul moun. Pandan Ouragan Sandy, plis pase 4.500 manm Lagad te bay sekou 

epi yo te fasilite redrèsman an. Avèk fòmasyon ak konpetans anplis, manm Lagad sa yo kapab 

gen menm yon pi gwo enpak lè y ap bay repons pou katastwòf.  

• Rezèv Ekipman Enpòtan ki nan Pozisyon Davans: Y ap achte ekipman enpòtan tankou dèlko, 

tank dlo, si-a-chèn, tiyo, aparèy ekleraj, ak ponp epi y ap mete yo nan pozisyon davans pou si ta 

genyen lòt ijans pidevan. 



 

Haitian Creole 

• Yon Rezo Volontè nan Eta a: Kreyasyon yon rezo si moun yo, òganizasyon non-komèsyal yo ak 

sosyete yo ap ede eta a satisfè bezwen enpòtan yo nan efò pou sekou pou katastwòf lè yo 

asosye volontè yo avèk opòtinite pou bay èd. 

• Yon Kanpay Edikasyon Sitwayen: Pwogram sa a ap pi byen prepare Nouyòkè yo lè li bay 

enfòmasyon, resous ak materyèl, pou redui kantite fanmi ki nan nesesite yo pandan yon katastwòf 

epi pou pèmèt premye sekouris yo konsantre plis atansyon sou moun ki pi nan nesesite yo. 

• Kreyasyon Baz Done sou Popilasyon ki nan Plis Nesesite: Premye sekouris yo, travayè asistans 

yo, ak anplwaye sèvis swen sante ak sèvis sosyal ap gen aksè nan enfòmasyon pou ede jwenn ak 

sèvi moun ki ka bezwen èd. 

• Fòmasyon Travayè Sektè Enèji: Nouvo pwogram sa a ap asire disponiblite pwofesyonèl ki gen 

ladrès pou fè dyagnostik rapid epi pou ranplase eleman ki domaje yo epitou pou konsève yon 

eta bon reparasyon.  

• Planifye-Bati (Design-Build) pou Sekou akòz Sandy: Bidjè Egzekitif la otorize Planifye-Bati tou 

– yon fason ki pwouve pou redui depans yo epi pou fasilite reyalizasyon an – pou ajans k ap 

mete egzekite pwojè redresman akòz katastwòf.  

• Ranfòsman Komisyon Sèvis Piblik la (Public Service Commission): Bidjè a mete anplas 

rekòmandasyon Komisyon Lwa Moreland pou ranfòse sipèvizyon ak aplikasyon pwosesis 

Komisyon Sèvis Piblik la pou asire konpayi sèvis piblik yo responsab ak bay repons pou ajans 

kontwòl yo ak kliyan yo. 

• Egzekite Plan ki Konsantre sou Kominote: Konte ki afekte nan Sandy, Irene ak Lee kalifye.  

Edikasyon 

 

Bidjè Egzekitif 2013-14 la montre yon angajman k ap kontinye pou sipòte rezilta amelyore elèv yo, 

kwasans depans ki dirab, ak distribisyon èd la egalego. Li pran avantaj sou travay fondasyon ane anvan 

yo, epi li kòmanse aplikasyon rekòmandasyon enpòtan Komisyon Refòm sou Edikasyon New NY. 

Ogmantasyon total chak ane nan èd pou edikasyon an se $889 milyon dola, oswa 4,4 pousan.  

• Pwogram Klas Pre-Matènèl Tout Jounen: Bidjè Egzekitif la bay $25 milyon dola pou sipòte yon 

pwogram klas pre-matènèl tout jounen ki vize pou elèv ki gen pi gwo bezwen yo nan distri lekòl 

ki mwen rich yo avèk yon pwosesis konpetitif. 

• Plis Tan pou Aprantisaj: Pou kapab bay plis opòtinite pou aprantisaj, y ap bay $20 milyon dola 

pou sipòte jounen lekòl pi long pou kalite siperyè oswa pwogram ane lekòl pi long, avèk 

pwogram ki avanse sou plan akademik. Lekòl ki aplike pou patisipe nan pwogram nan dwe dakò 

pou ogmante aprantisaj la a 25 pousan. Sibvansyon an ap konsène tout depans ogmantasyon 

tan aprantisaj la pou elèv yo.  

• Lekòl Kominotè yo: Bidjè Egzekitif la sipòte yon pwogram inovasyon ki la pou chanje lekòl yo 

an sant kominotè k ap entegre sèvis sosyal, sèvis sante ak lòt sèvis, ak pwogram apre-lekòl pou 

sipòte elèv yo ak fanmi yo.  

• Rekonpanse Pwofesè ki Gen Pèfòmans Siperyè: Bidjè Egzekitif la bay $11 milyon dola pou ofri 

$15.000 dola nan prim chak ane pandan katran pou pwofesè ki pi efikas yo, k ap kòmanse avèk 

pwofesè matematik ak pwofesè syans.  

• Pwogram Lekòl Segondè Bonè pou Kolèj (Early College High School Programs): Bidjè Egzekitif 

la bay $4 milyon dola nan nouvo finansman eta a, pou pote envestisman total eta a nan 

pwogram Lekòl Segondè pou Kolèj Bonè a $6 milyon dola, pou amelyore aksè ak siksè nan kolèj. 

• Egzamen Bawo pou Pwofesè yo: Pou asire pi bon ak pi briyan pwofesè yo anseye timoun nou 

yo, Depatman Edikasyon Eta a ap ogmante prensip pou sètifikasyon pwofesè yo pou egzije pasaj 

yon “egzamen bawo” (bar exam) anplis eksperyans ansèyman elèv yo ki pi long, pi entansif ak 

kalite siperyè nan yon anviwònman lekòl.  

• Sible Ogmantasyon Èd pou Lekòl yo nan Distri Lekòl ki gen plis Bezwen yo: Bidjè Egzekitif la 

bay yon ogmantasyon $611 milyon dola nan Èd pou Lekòl yo. Distri lekòl ki gen gwo bezwen yo 

ap resevwa 75 pousan nan ogmantasyon ki afekte pou ane 2013-14 la, ak 69 pousan nan Èd total 

pou lekòl yo. Èd la ap gen ladan $272 milyon dola pou sipò jeneral, $289 milyon dola pou 

ranbousman ki ogmante nan pwogram èd ki baze nan depans yo, ak $50 milyon dola pou yon 

nouvo seri sibvansyon konpetitif.  

• Bay Finansman Estabilizasyon pou Distri Lekòl yo nan Ane Akademik 2013-14: Pou rekonèt 

ogmantasyon ekstrawòdinè nan depans fiks yo, tankou kontribisyon nan pansyon, Bidjè Egzekitif 

la bay $203 milyon dola nan sekou finansye yon sèl fwa pou distri lekòl yo.  

• Konsève Angajman pou Refòm nan Evalyasyon Pwofesè yo: Bidjè Egzekitif la ap kontinye 

asosye ogmantasyon nan Èd Eta a nan konfòmite avèk sistèm evalyasyon pwofesè yo pou asire 

aplikasyon ak responsablite pou amelyore pèfòmans elèv yo. Distri lekòl yo p ap kalifye pou 

ogmantasyon èd la sof si yo aplike pwosesis evalyasyon pwofesè yo nèt pou ane akademik  

2013-14 la anvan 1ye septanm 2013.  

 

Apèsi sou Pwogram nan 

 

Anviwònman ak Enèji: Bidjè Egzekitif la ap ogmante sipò pou pwogram pwoteksyon enpòtan 

anviwònman an ak pwogram enèji. Fon Pwoteksyon Anviwònman an (Environmental Protection Fund – 

EPF) ap ogmante pou kite nivo $19 milyon dola epi pou pase a $153 milyon dola. Pwogram Cleaner, 

Greener Communities, ki anba kontwòl NYSERDA pou finanse pwojè rannman enèji ak pwojè enèji 

renouvlab ap ogmante a $10 milyon dola nè nan nouvo finansman eta a. Pou elimine reta nan bezwen 

kapital anviwònman an, Bidjè a ajoute $135 milyon dola nouvo finansman pou DEC, OPRHP, Depatman 

Agrikilti ak Mache, ak Administrasyon Devlopman Rejyonal Olenpik anba pwogram NY Works. Answit, 

Bidjè a bay platfòm finansye pou aplike rekòmandasyon Komisyon Moreland k ap ranfòse sipèvizyon ak 

aplikasyon pwosesis Komisyon Sèvis Piblik la. 

 

Swen Sante: Bidjè Egzekitif la konsève limit depans Medicaid yo adopte nan ane 2011-12, epi li 

rekòmande finansman ki annamoni avèk dispozisyon li yo. Bidjè a reyalize $125,3 milyon dola nan 

ekonomi lajan nan pwogram sante piblik ak nan pwogram pou granmoun aje avèk refòm pwogram yo, 

mezi efikasite nan antrepriz, ak efò pou kontwòl depans jeneral nan pwogram sante piblik ak nan 

pwogram pou granmoun aje. Answit, Bidjè Egzekitif la kontinye aplikasyon eta a pou Echanj Avantaj 

Sante New York (New York Health Benefit Exchange) k ap sèvi kòm yon mache santral pou acha ak lavant 

asirans sante, dapre Lwa sou Swen Sante ki pa Chè (Affordable Care Act).  

Edikasyon Avanse: Pou asire elèv New York yo prepare pou djòb jodi a ak demen, Bidjè Egzekitif la 

chanje apwòch pou finanse pwogram mendèv kolèj kominotè yo ak pwogram pwofesyonèl yo. Alaplas 

finansman ki baze sèlman sou enskripsyon, pou kapab resevwa sipò Eta a pou pwogram sa yo, yo mande 

kolèj kominotè yo pou asosye avèk patwon lokal yo ak Konsèy Devlopman Ekonomik Rejyonal yo pou 

idantifye bezwen fòmasyon pou jwenn djòb. Answit, Bidjè a bay nouvo finansman pou kolèj kominotè yo 

ki baze sou pèfòmans nan evalyasyon siksè etidyan yo, tankou plasman nan djòb.  

Sèvis Sosyal: Bidjè Egzekitif la bay sèvis sipò debaz pou popilasyon ki nan nesesite yo, epi li ogmante sou 

pwojè Close to Home 2012-13 la pou jèn moun ki deyò Vil New York yo dwe mete nan sant ki pi pre 

kominote lakay yo. Bidjè Egzekitif la otorize eta a pou fè depanse apeprè $100 milyon dola sou pwochen 

senk (5) ane yo pou pwojè “Pay for Success”, ki rele tou Obligasyon pou Enpak Sosyal (Social Impact 

Bonds). Pwogram nan ap atire finansman prive pou pwogram prevansyon avèk ranbousman pou envestisè 

ki fèt sèlman si yo reyalize prensip pèfòmans ak ekonomi lajan ki depase depans pwogram nan.  

Sante Mantal: Aksyon ki pwopoze pou ajans Sante Mantal yo gen ladan refòm ak restriktirasyon 

pwogram eta ak pwogram lokal ak pratik administratif, kreyasyon sant ekselans rejyonal pou sant 

sikyatrik pasyan ki entène ki anba kontwòl eta a, amelyorasyon sèvis sante mantal kominotè, itilizasyon 

kay kominotè ki mwen chè epi ki pi efikas nan eta a, plasman kontwòl dinamik sou depans yo sou 

operasyon ajans yo, epi ogmantasyon peman yo nèt nan peyè twazyèm pati yo. Bidjè Egzekitif la ap 

envesti $10 milyon dola pou asire moun ki resevwa sèvis dapre lòd tribinal ak moun ki jwenn egzeyat 

nan lopital sikyatrik Eta a gen aksè nan sèvis ki nan kominote a pou asire kontinyasyon swen an. 

 

Sekirite Piblik: Bidjè Egzekitif la ap ede egzekite Lwa NY SAFE, tankou kreyasyon yon baz done pou pèmi 

zam pou pèmèt eta a idantifye moun ki gen yon lisans pou zam ki pa kalifye legalman ankò pou posede 

yon zam. Bidjè a pwopoze yon $11,4 milyon dola ki la deja nan finansman pou Lòt Chwa parapò ak 

Anprizònman (Alternatives to Incarceration) restriktire kòm yon pwogram sibvansyon konpetitif ki sible 

delenkan ki nan pi gwo risk yo. Bidjè a gen ladan pwojè-lwa pou fè refòm nan pwosesis desizyon pou 

sikilasyon machin ap ede amelyore sekirite piblik la, epitou sa ap ede redui pèt $58 milyon dola chak ane 

nan revni eta a pwosesis ki la deja a lakòz.  

 

Mezi sou Revni ak Refòm Fiskal: Pa gen nouvo taks oswa frè nan Bidjè Egzekitif la. Bidjè a pwopoze pou 

ranfòse efò ranfòsman taks solid eta a ki la deja pou asire tout moun peye pati onèt pa yo. Dispozisyon 

sa yo, ak pwolongasyon sous revni ki la deja, ta kreye yon lòt $403 milyon dola nan rekouvreman sou 

yon baz Tout Fon. 

 

Sèvis Transpò: Bidjè Egzekitif la gen ladan $300 milyon dola nouvo finansman kapital transpò anba 

pwogram NY Works. Answit, Bidjè a bay sipò pou fonksyònman ki totalize $4,7 milya dola pou sistèm 

transpò an mas. MTA ap resevwa plis pase $4,2 milya dola, yon ogmantasyon plis pase $358 milyon dola 

parapò ak ane 2012-13, epi lòt sistèm transpò yo ap resevwa plis pase $454 milyon dola, ki montre yon 

ogmantasyon $23,5 milyon dola. Bidjè a gen ladan $307 milyon dola nan sipò Fon Jeneral pou MTA pou 

konpanse enpak revni refòm taks pewòl MTA Gouvènè a te siyen pou fè vin lwa nan ane 2011. Bidjè 



 

Haitian Creole 

Egzekitif la gen ladan apeprè $85 milyon dola nan asistans finansman pou Thruway Authority, tankou 

kontwòl eta a sou depans Divizyon Police Troop T Eta a, ki te ede elimine bezwen pou yon gwo 

ogmantasyon peyaj komèsyal. 

### 

